Newyddion Mis Medi
Myfrdod y Mis
Tydi yw Tad y gwlith a’r glaw, 

A’r haul sy’n gwasgar ar bob llaw

Hyfydwch dros y wlad;

Sisiala’r awel D’enw Di,

A’i seinio a wna’r corwynt cry’ ?

A phwy ni’th fawl, O Dad?  





John T Job

Oedfaon – Pleser ini gyd oedd cael croesawu Miss Beti Griffiths Llanilar atom am y tro cyntaf  - mae Beti Griffiths yn adnabyddus i wrandawyr Radio Cymru fel un sydd yn cyfrannu a hefyd clywodd rhai ohonom cyfweliad  y ddwy Beti pan bu Beti Griffiths yn cael ei holi ar gyfer Beti a’i phobl. Braf iawn hefyd oedd croesawu ei tair ffrind a ddaeth gyda hi a hefyd yn ystod y te ar ol yr oedfa darganfod fod na gysylltiadau lleol hefyd ! Diolchwyd i Miss Beti Griffiths a hefyd rydym yn ei llongyfarch yn fawr iawn ar gael ei anrhydeddu gyda’r MBE – braf yw gweld bobl da a rhai sydd yn haeddu clod yn cael eu anrhydeddu. Yn ystod yr oedfa hefyd cyfeirwyd at Mrs Catherine Evans a Mrs Di George y ddwy wedi derbyn llawdriniaeth yn y dyddiau blaenorol gan ddymuno i’r ddwy gwellhad llwyr a buan

Gweddi –    Parhawn i gofio mewn  gweddi  am Mrs Dowling ( mam Di) ; Mr Gwilym Jones ( tad Dylan); Mr Meirion Jones, Mr Gwynfor Lightbown, Mr Stanley Roberts, Mr Bryn Williams a Mrs Awen Humphreys – braf iawn yw deallt fod Mrs Humphreys yn awr adref wedi 9 mis yn yr ysbyty. Llawenhawn o weld fod Mrs Di George a Mrs Catherine Evans wedi gwella mor dda ar ol eu llawdriniaeth ddiweddar ac rydym yn falch o’u gweld yn ol yn ein plith.  
Ymddeoliad   -   Dathlodd Mr Richard Owen benblwydd arbennig ym mis Awst a dymunwn yn dda iddo ar y achlysur yma. Mwynhaodd llawer ohonom y rhaglen Bois y Loris a gweld llun da o Richard  ar y teledu a hefyd darllen amdano yn y llyfr  I fynd gyda’r rhaglen. Mae Richard yn gefnogol iawn ini yn y Capel gyda nifer fawr o’n gweithgareddau. 

Gwyl Diolchgarwch – Oedfa Deulu Bore Sul Hydref 9fed am 10.30  - Llinos Roberts Trefor yn arwain. Nos Fawrth Hydref 11fed am 7yh  - rydym yn edrych ymlaen yn fawr at cael croesawu Dafydd Iwan Caernarfon atom i bregethu – croeso cynnes iawn i bawb 
Stampiau – mae Hosbis Sant Cyndeyrn yn derbyn stampiau ac yn gallu cael arian amdanynt –  a buasai pawb yn gallu  casglu stampiau a’u dod i’r Capel er budd yr ymdrech yma -  nid oes rhaid torri o amgylch stampiau ac mae yn well cael tipyn o’r amlen o’u hamgylch

Deunydd Crefft – Rydym yn parhau i chwilio am  darnau sbar o ddefnydd, edafedd  gweu, nodwyddau gweu neu unrhyw  beth a all gael ei ddefnyddio ar gyfer  gwaith crefft – A ellwch ei ddod  ir Capel ar gyfer y gwaith yr ydym yn bwriaud ei wneud gyda’r henoed ar ddydd Iau a gyda clwb plant?

Grwp Crefftau – Bydd y grwp yma yn cyfarfod yn y Capel am 7.30 nos Fercher 14 o Fedi  - dewch ag unrhyw grefft gyda chi  neu dewch am baned ac i ddysgu crefft ! 

Grwp Plant  - bydd y grwp yma yn cyfarfod yn y Capel y Sul olaf o bob mis  - y cyfarfod cyntaf am y tymor yw 25 o Fedi am 10.30 yb. Mae y cyfarfodydd ar ffurf “Messy Church” gyda gweithgareddau crefft yn seiliedig ar storiau o’r Beibl . Mae y grwp yn agored i blant  bach i fynnu at 11 oed a gall plant cael eu gadael heb eu rhieni a bydd bwyd ar gael ir plant hefyd  – llawer iawn o ddiolch I Mrs Elen Wyn Jones am ei holl gwaith yn trefnu a chydlynu hyn ini 
Pob Dymuniad Da  - Mis ail gychwyn yw Mis Medi a bydd y mis yma yn gweld plant a pobl ifainc Capel y Waen yn ail gychwyn yn yr ysgol a’r colegau a rhai yn cychwyn yn yr ysgol am y tro cyntaf – pob dymuniad da i bob un ohonynt 
Grwp Gofal Dydd Iau – Daeth diwedd ein tymor gyntaf i ben gyda ymweliad gan Parch Harri Parri. Mwynhaodd pawb cael sgwrs a bu hefyd yn ffilmio rhai o’r gweithgareddau ar gyfer rhaglen deledu. Croesawyd Mrs Mair Williams atom am y tro cyntaf fel gwirfoddolwr a rydym yn diolch yn fawr i’n holl gwirfoddolwyr  am eu gofal a’u hymroddiad  yn sicrhau diwrnod bendigedig ir rhai sydd yn dod atom.  Cofiwn a chydymdeimlwn a Mrs Nia  Wyn Jones sydd yn wirfoddolwr annwyl , charedig a gweithgar gyda ni  yn ei phrofedigaeth o golli ei thad Mr Richard Lloyd . Byddem yn ail gychwyn yn wythnosol ar ddydd Iau ar Medi 8fed gyda llawer o weithgareddau ar y gweill  - croeso i unrhyw un atom 

Ffair Hosbis Sant Cyndeyrn   Tachwedd 5ed 10yb-2yp Neuadd y Plwyf y Waen  - Mae ein ffair flynyddol wedi codi drost £25,000 er budd Hosbis Sant Cyndeyrn. Y llynedd bui ini gael stondin nwyddau newydd  ac anrhegion ac reodd y stondin yma  yn llwyddiant mawr a bu i’r stondin yma yn unig godi drost £500. Os oes ganddoch anrhegion nad ydych eu hangen neu unrhyw nwyddau newydd boed yn unrhyw beth byddem yn ddiolchgar iawn o’u derbyn ymlaen llaw ar gyfer y ffair. Hefyd bydd angen help ar y diwrnod ar y gwahanol stondinau  - mae y ffair yn brysur ac yn tipyn o waith ond yn llawer o hwyl hefyd i bawb sydd ynglyn a’r diwrnod. 

Ffair  Grefftau  Sadwrn 10fed o Ragfyr – Eleni rydym am gynnal Ffair Grefftau yn y Capel ble bydd crefftau lleol ar werth a bydd paned a chacen ar gael a chyfle i bawb weld  yr addurniadau hyfryd sydd yn y Capel drost y Nadolig. Bydd pob elw yn mynd at y  gronfa elusen  sydd yn cefnogi nifer o achosion da lleol yn cynnwys  Urdd Cyfeillion Ysbyty Glan Clwyd, Hosbis Sant Cyndeyrn, Cymorth i’r ddi- gartref – yn 2010 bu i;’r Capel  godi £1,500 er budd elusennau lleol. Rydym  yn gobeithio  hysbysebu y diwrnod yma a byddem yn falch os gellwch son wrth eraill amdano – rydym yn gweld y diwrnod yma fel cyfle i groesawu bobl i’r Capel ac iddynt cael gweld sut a pam mae Chapel Traddodiadol Cymreig yn dathlu’r Nadolig. 
  
